
				এই পাতাটির মুদ্রণ সংশোধন করা প্রয়োজন। 
সখীদের গান
মিশ্রমোল্লার----একতালা
যদি আসে তবে কেন যেতে চায় ?
দেখা দিয়ে তবে কেন গো লুকায় ? চেয়ে থাকে ফুল হৃদয় আকুল, বায়ু বলে এসে ভেসে যাই ! ধরে রাখ, ধরে’ রাখ, মুখপার্থী ফাঁকি দিয়ে উড়ে যায় ! পথিকের বেশে মুখনিশি এসে বলে হেসে gহসে, মিশে যাই ! জেগে থাক, জেগে থাক, বরষের সাধ নিমেষে মিলায় ।
কুমারসেন
আমারে কি করেছিস, অয়ি কুহকিনি ? নির্ববাপিত আমি । সমস্ত জীবন, মন, নয়ন, বচন, ধাইছে তোমার পানে কেবল বাসনাময় হ’য়ে । যেন আমি আমারে ভাঙিয়ে দিয়ে ব্যাপ্ত হ’য়ে যাব তোমার মাঝারে প্রিয়ে । যেন মিশে র’ব সুখস্বপ্ন হ’য়ে ওই নয়নপল্লবে । হাসি হ’য়ে ভাসিব অধরে । বাহু দুটি ললিত লাবণ্য সম রহিব বেড়িয়া, মিলন সুখের মত কোমল হৃদয়ে রহিব মিলায়ে ।

	        এই পাতাটি অন্য কোনো ভাষায় উপলব্ধ নয়।

